
 GOUVÈNÈ CUOMO SIYEN DEKRÈ EGZEKITIF POU AKSELERE PWOSESIS APÈL SOU LWA 

LIBÈTE ENFÓMASYON  
 

Gouvènè a mande lejislati a pou kòmanse refòm reyèl nan pase FOIL pou Sena ak Asanble a  

 
 Gouvènè Andrew M. Cuomo jodia te siyen yon dekrè egzekitif pou akselere pwosesis apèl nan lwa sou 
libète enfòmasyon. Dekrè a kontwole rapidman apèl FOIL pou mande ke tout ajans yo nan eta depoze 
yon avi apèl, fikse dosye sou apèl, epi depoze yon deklarasyon nan 60 jou, sikonstans absans 
ekstraòdinè ki andeyò kontwòl ajans lan.  Gouvènè a ap entwodui lejislasyon an nan sezon kap vini an ki 
anglobe dekrè a, pandan egalman lap korije defo grav dekrè lwa 114 Asanble ak dekrè lwa 1438-B. 
 
“Dekrè egzekitif sa se yon etap solid sansib, transparan pou ogmante transparans nan gouvènman eta,” 
te deklare Gouvènè Cuomo. “Li akselere pwosesis apèl FOIL, men li fè sa san rekonpanse litij 
iresponsab nan asire ke yo pa fòse ajans yo nan eta pou peye frè avoka kèlkeswa rezilta ka a. 
Administrasyon mwen an fyè paske li dirije pa egzanp nan fè gouvènman an vin pi ouvè ak transparan, e 
li pral entwodui yon pwojè lwa ane pwochen pou pote menm wo nivo standa transparans ki nesesè nan 
lejislati a.” 
 
Ou ka wè dekrè egzekitif ki siyen an la, e tèks la disponib anba:  
 
No. 149 
 
D E K R È  E G Z E K I T I F 
 
AKSELERE PWOSESIS FOIL LA 
 
ALÓSKE, nap chèche plis transparans ak ouvèti nan gouvènman Eta New York la; e  
 
ALÓSKE, objektif Lwa sou Libète Enfòmasyon an (FOIL) te toujou la pou ranfòse ak 
ouvè yon gouvènman transparan ke tout Nouyòkè ka fyè; e   
 
ALÓSKE, Mwen te resevwa de pwojè la ki gen rapò a FOIL ki soti nan lejislati a; e   
 
ALÓSKE, pandanke objektif yo te byen entansyone, pwojè lwa sa yo te gravman 
andomaje e yo ta radikalman transfòme pwosesis litij la, ki gen yon vizyon rapwoche 
nan etandi yo epi santre sèlman sou yon branch gouvènman an, e li ta sèvi sèlman pu 
pèpetye yon sistèm transparans fraktire  ak pwodiksyon done nan ekskli 

entansyonèlman lòt branch yo nan gouvènman; e    
 
ALÓSKE, Pwojè lwa 114 Asanble a gen pwoblèm teknik enpòtan ladan l; sa ta 
konsiderableman modifye balans dwa apèl ant ajans yo nan eta ak ajans demandè yo ki 
pa nan eta, ke delè rakousi a ta sèlman aplike lè yon ajans eta fè apèl sou yon desizyon 
negatif, sa ki nesesèman yon rezilta inekitab, kontrèman, yon pati ajans ki pa nan eta ta 
kontinye pou genyen peryòd long pou apèl ki ta aktyèlman otorize pa lalwa; ta elimine 
diskresyon jidisyè osijè tan disponib pou pafè tan ki disponib pou yon apèl jan li otorize 
pa lwa sou pwosedi sivil ak règleman § 5530(c), sa ki pèmèt chak depatman nan 
divizyon apèl yo pou etabli pwòp règleman yo ki dirije tan yon apèl pafè, ak/oswa lè yon 
apèl sijè pou disolisyon akoz echèk pou pouswiv ak/oswa jije abandone; neglije pou bay 
yon ekstansyon nan delè 60-jou, menm sou konsantman; mete yon chaj konsiderab sou 
ajans yo nan eta pou pafè apèl yo e sa ka rann li difisil pou ajans yo sèvi  epi depoze 
dosye apèl ak deklarasyon, posibleman konpwomèt yon ajans eta akoz de pwosesis 
dwa; e    
 
ALÓSKE, Pwojè Lwa 1438-B Asanble a te gen pwoblèm teknik egalman ladann; ta 
pèmèt yo evalye frè avoka sèlman kont yon ajans eta, olye ke, nan fason inifòm kont 
toulède pati yo; ta pèmèt egalman yo evalye frè avoka kont yon ajans eta, menmsi 
ajans eta finalman predomine; ta egzije yon tribinal premye enstans pou evalye frè 
avoka kont yon ajans lè yo refize yon ajans aksè a demann FOIL nan “vyolasyon 
materyèl” FOIL e san baz rezonab pou refize kalite aksè sa; neglije pou defini kisa yon 
“vyolasyon materyèl” ye, pèmèt chak tribinal pou defini etandi ak tèm nan, epi kite 
pleyan yo san klarifikasyon; e  
 
ALÓSKE, pwojè lwa sa yo neglije pou enkli lejislati a nan nenpòt refòm enpòtan FOIL; e  
 
ALÓSKE, Mwen te veto Pwojè Lwa 114 Asanble a ak Pwojè Lwa 1438-B pou rezon yo 
ki etabli anwo a; e   
 
ALÓSKE, Dekrè Egzekitif la te e lap kontinye dirije pa egzanp nan avanse transparans 
ak efikasite nan gouvènman an, konsistan avèk prensip sa, ap imedyatman mande 
ajans yo nan eta pou kontwole rapidman apèl FOIL yo, e lap entwodui lejislasyon ki pral 
anglobe kesyon sa yo, adrese enpèfeksyon ki dekri yo, epi egzekite plis refòm konplè 
FOIL ki pral kouvri tout branch yo nan gouvènman eta. 
 
KOUNYE A, TOUTFWA, MWEN ANDREW M. CUOMO, Gouvènè Eta New York, akoz 
otorite ke Konstitisyon ansanm avèk Lwa Eta New York ban mwen, jwenn isit la, nan 
limyè resan evènman yo, nou dwe fè plis pou imedyatman avanse transparans nan 
gouvènman an.   Toutfwa, konfòmeman a otorite Konstitisyon an Eta New York ansanm 
avèk Seksyon 28 Atik 2-B nan Lwa Egzekitif la ban mwen, nan dokiman sa mande tout 
ajans yo nan eta pou adere avèk lespri pwojè lwa 114 Asanble a, epi deplase byen vit 
nan depoze yon avi apèl, ki fikse dosye sou apèl, epi ranpli yon deklarasyon, nan 
lespas 60 jou, nan kesyon absans ki ekstrèman konplès oswa sikonstans ekstraòdinè 
andeyò kontwòl ajans lan; e   

ANPLIS, Dekrè Egzekitif sa ap antre anvigè touswit e lap rete anvigè jiska pwochen avi.  
 
 
SIYEN avèk men m avèk so Prive Eta    
Nan Vil Albany douzyèm jou   
Nan mwa desanm nan lane demil-   
kenz. 
 
PA GOUVÈNÈ A   
 
 
Sekretè Gouvènè a 

